
Leideanna um Phleanáil Churaclaim: Gaeilge
‘Séard atá ar intinn leis na leideanna seo ná tacaíocht a chur ar fáil do scoileanna atá ag céimeanna difriúla den phleanáil don Ghaeilge i gcomhthéacs Curaclam na Bunscoile (1999).  ‘Siad na cáipéisí a bhaineann leis an gcreatlach ná an dhá leabhair churaclaim don Ghaeilge, Curaclam na Gaeilge agus Treoirlínte do Mhúinteoirí.  Freisin, ó thaobh comhtháthú de, tá baint ag na leabhair churaclaim do na hábhair eile leis an obair seo.

Is féidir an treoir seo a úsáid i mbealaí éagsúla

· mar fhoramharc ar phlean scoile don Ghaeilge

mar shampla, d’fhéadfadh an scoil, an príomhoide nó an comhordaitheoir don Ghaeilge an creatlach a úsáid chun na ceannteidil riachtanacha don ábhar a aimsiú 
· mar threoir do scoileanna atá ag déanamh athbhreithnithe ar a gcuid cleachtais

mar shampla, i scoileanna ina bhfuil plean scoile ag feidhmiú ann cheana, d’fhéadfaí é a úsáid chun an plean sin a mheas

· chun beartais  i leith na  Gaeilge a tharraingt le chéile in aon phlean  amháin
mar shampla, má tá pleananna gnímh maidir le gnéithe den Ghaeilge á gcur i gcrích, is féidir an creatlach seo a úsáid chun  iad a nascadh le chéile

· mar straitéis chun tabhairt faoi phríorachtaí áirithe i leith na Gaeilge agus san am céanna súil a choinneáil ar an gcur chuige i leith an ábhair ina iomlán.

Ní mór do scoileanna aird ar leith a dhíriú ar na gnéithe seo leanas agus iad i mbun pleanála don churaclam 

· an cur chuige a bheith réadúil ach san am céanna dúshláin chuí a bheith ann i gcomhthéacs na scoile

· aird a dhíriú ar an bplean náisiúnta i leith chur i bhfeidhm an churaclaim bhunscoile 

· cothromaíocht a bheith ann i leith forbairt gach gné den churaclam ach a bheith aireach i gcónaí ar na spriocanna náisiúnta maidir le litearacht agus uimhearthacht

· cothromaíocht a bheith ann idir an dul chun cinn agus an fhorbairt le linn an phróisis  – deimhneoidh  an cur chuige seo go leanfar leis ar na feabhsaithe in ábhar amháin fad is atá forbairt á dhéanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar thorthaí foghlama na ndaltaí. Ní mór an Bord Bainistíochta agus na tuismitheoirí a chur ar an eolas faoin dul chun cinn seo.

‘Sé an aidhm atá leis na leideanna ná cabhair a thabhairt le linn an phróiseas pleanála. Má úsáidtear iad, d’fhéadfaí plean forbartha scoile a oireann d’aon scoil faoi leith a chur le chéile. Ní fheilfidh ná ní gá gach ceist do gach aon scoil. B’fhéidir go bhfuil ceisteanna eile atá riachtanach do scoileanna áirithe nach bhfuil luaite sa cháipéis seo. Ba chóir do scoileanna leasuithe a oireann dóibh féin a dhéanamh nuair is gá.

Soláthraíonn plean mar seo túsphointe do mhúinteoirí dá bpleanáil féin. Beidh sé mar fhoinse eolais faoin gcur chuige agus na modhanna múinte a úsáidtear sa scoil go speisialta, do mhúinteoirí nua cheaptha agus do mhúinteoirí sealadacha. Moltar, ar a laghad, go mbeadh cóip den méid a bhaineann leis an ábhar teagaisc agus le modhanna múinte, atá bainteach lena rang/anna féin ag gach múinteoir.  D’fhéadfaí an plean a chur os comhair pobal na scoile freisin.

Tá leideanna um phleanáil churaclaim ar aon dul leis na cinn atá anseo don Ghaeilge, ó thaobh structúir agus leagan amach de, ar fáil don Bhéarla, don Mhatamaitic, don Eolaíocht, d’Oideachas Sóisialta, Pearsanta agus Sláinte agus dona hAmharcealaíona.

Tá an curaclam le fáil ar shuíomh idirlíne an NCCA ag www.ncca.ie
Is féidir eolas reatha faoi ghnéithe sainiúla den Ghaeilge a fháil ar shuíomh idirlíne an Chláir Thacaíochta don Churaclam Bunscoile www.pcsp.ie

Gaeilge 
Tabhair aird ar:  Rinneadh gach iarracht eolas cruinn a thabhairt ach moltar do scoileanna dul i gcomhairle leis na leabhair churaclaim, le PCSP, le SDPS, le ciorcláin atá cothrom le dáta, leis an reachtaíocht is déanaí nó le treoirlínte ó eagrais eile má tá ceisteanna sonracha acu faoin ábhar seo.
(A) Ceisteanna le plé agus foireann scoile ag tabhairt faoin ábhar seo:                                   
· Cad iad cuspóirí an phlean seo? 
· Cad iad na céimeanna pleanála atá ag teastáil chun an plean a chur le chéile?
· Cé a bheidh páirteach agus conas a dhéanfar a dtuairimí a láimhseáil?  

· An bhfuil daoine sa scoil le tallann/éispéireas faoi leith sa Ghaeilge?

(B) Cur chuige gur féidir a úsáid don phlean seo nó do phleananna eile: 

	(
	Athbhreithniú

Taighde

Ullmhúchán
	· Aidhmeanna don phlean seo don Ghaeilge, d’iomlán na scoile, a                                                                                             shocrú. (Déan tagairt do na leabhair churaclaim)

· Athbhreithniú a dhéanamh ar mhúineadh na Gaeilge sa scoil faoi láthair. An féidir cuid den phlean a bhreacadh síos anois? An bhfuil codanna eile nach bhfuil sách soiléir? An féidir iad siúd a phlé anois, plean gnímh a leagan amach agus a chur isteach sa phlean tar éis iad a thriail.

· Déan taighde – leabhair churaclaim, acmhainní ó PCSP, SDPS, acmhainní in úsáid sa scoil cheana, eolas ó mheasúnú atá déanta, Ag Breathnú ar an Scoil Againne, Ciorcláin, Cúrsa Nua Gaeilge na Bunscoile (ITÉ)… 
· Athbhreithniú ar/tagairt do bheartais/pleananna eile atá i bhfeidhm sa scoil agus a d’fhéadfadh tionchar a imirt ar an bplean seo m.sh. Béarla, Obair Bhaile, Teagmháil le Tuismitheoirí… 

· Seiceáil reachtaíocht, ciorcláin, treoirlínte, ábhar acmhainne. 

· Nósanna imeachta atá i bhfeidhm i scoileanna eile.
· Moltaí ón gCigire.

· Eile

	(
	Dul i gcomhairle le
	· … múinteoirí, tuismitheoirí, daltaí, leis an mBord Bainistíochta, Ionaid Oideachais, agus Coláistí Tríú Leibhéal de réir mar a oireann.

	(
	Dréacht don phlean a ullmhú
	· (Féach an dréacht thíos) Tá gach scoil sainiúil inti féin agus ní mór aird a thabhairt ar na gnéithe ar leith de do scoil féin agus plean don Ghaeilge á chur le chéile. 

	(
	Scaipeadh
	· Scaip an dréacht, téigh i gcomhairle le baill de phobal na scoile agus déan leasuithe más gá.

	(
	Daingniú 

agus

Cumarsáid
	· Cuir an plean i láthair an Bhoird Bhainistíochta chun é a fhaomhadh. 

· Cuir an plean faofa in iúl do phobal na scoile. 

· Tabhair an plean do gach oide nua agus iad ag clárú.


Leideanna um Phleanáil Churaclaim

 Gaeilge
Réamhráiteas 

(a) Conas a cuireadh an plean le chéile agus cé bhí páirteach ann? (próiseas agus rannpháirtithe mar is cuí)

m. sh.
Ar laethanta inseirbhíse?



Cad mar gheall ar bhur dtaithí féin…?

(b) Cén fáth go bhfuil gá leis an bplean seo? (Curaclam na Gaeilge, Treoirlínte do Mhúinteoirí, lth. 18 – 19)
m. sh.
…Chun cabhrú linn an curaclam a chur i bhfeidhm…



…I dtreo is go mbeidh leanúnachas ó rang go rang…



…Cur Chuige Cumarsáideach á chur i bhfeidhm sa scoil

                  An bhfuil gnéithe áirithe den Ghaeilge gur mhaith linn béim a chur orthu, m.sh.  

                  Éisteacht, cluichí, labhairt na Gaeilge sna hard ranganna?
Fís agus Aidhmeanna

(a) Fís – An plean i gcomhthéacs na scoile

Déan tagairt do…

· Dearcadh agus dea-nósanna na múinteoirí i leith na Gaeilge – m. sh. Baintear úsáid as an nGaeilge chomh minic agus is féidir i rith an lae

· Riachtanais teanga na bpáistí – cúlra na bpáistí, dearcadh na dtuismitheoirí agus an phobail…

· Timpeallacht na scoile - Luaigh na himeachtaí a bhaineann le cultúr na Gaeilge sa scoil nó i dtimpeallacht na scoile – m.sh. ceol, peil, iománaíocht, rince, tráth na gceist rl

· Cad é ról na dtuismitheoirí? (Treoirlínte do Mhúinteoirí lth. 24)

· Cad é an buntáiste is mó a bhaineann na páistí as foghlaim na Gaeilge ar scoil? m.sh. tuiscint ar an gcultúr

Conas a thacóidh an plean le héiteas/fealsúnacht na scoile? m. sh. Déanann an scoil seo iarracht cur le forás cognaíoch, mothúchánach agus samhlaíoch an pháiste… 

(b) Aidhmeanna: (Féach lth. 14, Curaclam na Gaeilge agus lth. 122 Treoirlínte do Mhúinteoirí)
Roghnaigh na haidhmeanna is oiriúnaí do do scoil féin. Is féidir iad a chur is oiriúint do do scoil féin 

Mar shampla…. 

· Aidhm 1 – Úsáid na Gaeilge mar ghnáth-theanga cumarsáide chomh minic agus is féidir i rith an lae. 
Ábhar an Phlean

Tá an plean don Ghaeilge eagraithe faoi na ceannteidil seo leanas

1. Pleanáil don Churaclam

Curaclam na Gaeilge

1.1 Cur Chuige Cumarsáideach

1.2 Feidhmeanna teanga

1.3 Snáitheanna an Churaclaim

1.4 Comhtháthú na snáitheanna 

1.5 Téamaí, straitéisí agus modhanna múinte

1.6 Gaeilge Neamhfhoirmiúil – úsáid na Gaeilge i rith an lae.

2. Pleanáil Eagraíochta

2.1 Pleanáil an mhúinteora

2.2 Áiseanna

2.3 Éagsúlacht cumais

2.4 Comhtháthú le hábhair eile

2.5 Measúnú

2.6 Obair bhaile

2.7 Forbairt foirne

2.8 Tuismitheoirí agus an Ghaeilge

2.9 Comhionannas 

1. Curaclam na Gaeilge

1.1  Cur Chuige Cumarsáideach  
lth. 8/9 (Curaclam na Gaeilge)
agus






lth. 2, 14 – 15, lth. 52 - 63) (Treoirlínte do Mhúinteoirí)
· Cén tuiscint atá ag foireann na scoile ar Chur Chuige Cumarsáideach? 

· Cad iad na himpleachtaí uaidh sin do ról agus do chleachtas an mhúinteora sa rang Gaeilge? – m.sh. tréimhsí an cheachta, féach lth. 57 Treoirlínte do Mhúinteoirí
· Cad iad na himpleachtaí do ról an pháiste mar fhoghlaimeoir sa rang Gaeilge?

1.2  Feidhmeanna teanga 
lth. 9/10 & 18 - 27 (Curaclam na Gaeilge) agus

          lth. 3 (Treoirlínte do Mhúinteoirí)

· Cén tuiscint atá ag foireann na scoile ar fheidhm teanga?

· An múintear agus an úsáidtear na feidhmeanna teanga i gcomhthéacs téama éigin i gcónaí? (Féach na téamaí thíos)
· Féach an greille samplach d’fhorbairt na bhfeidhmeanna teanga tríd an scoil. www.pcsp.ie  ‘Na feidhmeanna teanga líonta’

· Is féidir le múinteoirí leasú a dhéanamh ar na feidhmeanna teanga mar a oireann 

· Féachfar ar an ngreille seo ó am go chéile chun a chinntiú go bhfuil leanúnachas sa scoil

De réir mar a bheidh pacáistí nua á n-úsáid déanfar na heiseamláirí seo a leasú más gá. (Próiseas leanúnach)

1.3 Snáitheanna an Churaclaim – Forbrófar na snáitheanna ar bhealach comhtháite ach luaitear anseo thíos na príomhghnéithe a bhaineann le gach snáithe. 

(a) Éisteacht (féach Curaclam na Gaeilge lth. 4 agus Ranganna Naíonán lth. 32,33; Ranganna 1 agus 2 lth. 40,41; Ranganna 3 agus 4 lth. 52,53; Ranganna 5 agus 6 lth. 66,67. Treoirlínte do Mhúinteoirí lth. 116-121)

· Éisteacht go neamhfhoirmiúil i rith an lae – luaigh samplaí

· Sa rang…

· Sa scoil…

· Éisteacht go foirmiúil i rith ceachta, m. sh.  rainn, tascanna éisteachta – éist agus tarraing, dánta…

(b) Labhairt (féach Curaclam na Gaeilge lth. 4,5 agus Ranganna Naíonán lth. 34,35; Ranganna 1 agus 2 lth. 41,43; Ranganna 3 agus 4 lth. 54,55,56; Ranganna 5 agus 6 lth. 68,69,70. Treoirlínte do Mhúinteoirí lth.122-124)

· Labhairt go neamhfhoirmiúil chomh minic agus is féidir i rith an lae – luaigh samplaí

· Sa rang…

· Sa scoil…

· Labhairt go foirmiúil sa cheacht – páistí ag labhairt go simplí faoi na topaicí agus na téamaí a bhfuil spéis acu féin iontu.
Conas? - m.sh. cluichí teanga, scéalaíocht, athinsint scéalta, ról-ghlacadh…

(c) Léitheoireacht (féach Curaclam na Gaeilge lth. 5,6 agus Ranganna 1 agus 2 lth. 44,45; Ranganna 3 agus 4 lth. 57,58; Ranganna 5 agus 6 lth. 71,72. Treoirlínte do Mhúinteoirí lth.125-134)
· An bhfuil clár ullmhúcháin don litearthacht ann, m.sh. rainn, cluichí éisteachta, pictiúrleabhair, prionta Gaeilge sa timpeallacht….?

· Tús na léitheoireachta – cathain a thosófar ar an léitheoireacht? I gcás ilranganna? Conas? – prionta Gaeilge sa timpeallacht, leabhair mhóra, leabhair bheaga, nuacht phearsanta…
· Scileanna léitheoireachta a fhorbairt – téacsanna agus tascanna léitheoireachta, m. sh. scéalta sna leabhair atá in úsáid, fíorleabhair, scríbhneoireacht an pháiste, dánta, rainn, amhráin, léigh agus tarraing pictiúr, cuir abairtí in ord…

(d) Scríbhneoireacht (féach Curaclam na Gaeilge lth. 6,7 agus Ranganna 1 agus 2 lth. 46,47; Ranganna 3 agus 4 lth. 59,60; Ranganna 5 agus 6 lth. 74,75. Treoirlínte do Mhúinteoirí lth.139-143)
· Tús na scríbhneoireachta – cathain a thosófar ar an scríbhneoireacht? Conas – cóipeáil frásaí agus abairtí bunaithe ar na téamaí, nuacht phearsanta, cártaí…
· Tascanna scríbhneoireachta – m. sh. ailt, scéalta, litir, cárta poist…

· Próiseas na scríbhneoireachta – cad tá socraithe sa scoil mar gheall ar …?
· feabhas a chur ar iarrachtaí pearsanta

· ceartú

· foilsiú ó am go ham

· litriú

· gramadach

· peannaireacht

1.4  Comhtháthú na snáitheanna
· Conas a dhéanfar na snáitheanna a chomhtháthú? (féach lth. 30, Treoirlínte do Mhúinteoirí)

1.5  Téamaí, straitéisí agus modhanna múinte

(a) Téamaí
· An bhfuil na téamaí/fo-théamaí bunaithe ar shaol an pháiste?
· An bhfuil éagsúlacht sna fo-théamaí i ngach rang? 
(b) Straitéisí – (féach lth. 67 Treoirlínte do Mhúinteoirí)
· Luaigh na straitéisí atá in úsáid sa scoil sna ranganna éagsúla chun na páistí a chur ag úsáid na Gaeilge – béim ar éagsúlacht

· Luaigh na straitéisí go mbainfear níos mó úsáide astu
(c) Modhanna múinte   (féach ar lth. 64 ar aghaidh - Treoirlínte do Mhúinteoirí)
· Tabharfar treoracha an cheachta Ghaeilge as Gaeilge. 

· An bhfuil réimse leathan modhanna múinte in úsáid i ngach rang? 

· Féach www.pcsp.ie – conas ceacht a mhúineadh ó thús deireadh

1.6 Gaeilge Neamhfhoirmiúil – úsáid na Gaeilge chomh minic agus is féidir i rith an lae

Moltar an Ghaeilge a úsáid chomh minic agus is féidir i rith an lae. Luaigh samplaí a oireann do do scoil féin faoi na ceannteidil seo…

· Ócáidí rialta i rith an lae. Am rolla, mar shampla (féach www.pcsp.ie)

· Teachtaireachtaí 

· Bainisteoireacht ranga

· Prionta sa timpeallacht: féidearthachtaí – comharthaí (Treoirlínte do Mhúinteoirí – lth. 33, 126)
· Frása na seachtaine – a roghnú, a fhorbairt, a mhúineadh agus a úsáid. Cé atá freagrach as an bhfrása a roghnú gach seachtain? (féach www.pcsp.ie)

2. Pleanáil Eagraíochta

2.1 Pleanáil an mhúinteora

· Cad é an gaol idir an plean scoile don Ghaeilge agus pleanáil fhadtéarmach/ghearrthéarmach an oide ranga? m.sh leanann an múinteoir na ceannteidil thuas
· Cén treoir a bheith sa chuntas míosúil chun cabhrú linn an plean a leasú ó bhliain go bliain?

2.2 Áiseanna (Teicneolaíocht an eolais agus na cumarsáide san áireamh)
· Cad iad na háiseanna atá in úsáid? Pacáistí, postaeir/cairteanna, bogearraí .... 
· An bhfuil liosta ar fáil do mhúinteoirí? (féach www.pcsp.ie)

· Cé atá i bhfeighil ar na háiseanna a roinnt?

· Cad iad na háiseanna ba mhaith linn a fháil?

· An úsáidtear teicneolaíocht an eolais agus na cumarsáide chun obair na ndaltaí a fhoilsiú anois is arís?

2.3 Éagsúlacht cumais

· Léirigh an freastal atá á dhéanamh ar ilchumais agus ar ilranganna, m.sh. modhanna múinte agus straitéisí éagsúla in úsáid. (féach lth. 32,33 Treoirlínte do Mhúinteoirí)
· Cén socrú a dhéantar maidir le páistí a fhágann an rang chun freastal ar mhúinteoirí tacaíochta?

· Cad mar gheall ar pháistí a bhfuil díolúine ón nGaeilge acu? (féach ciorclán 12/96.)
2.4 Comhtháthú le hábhair eile (féach na moltaí i gCuraclam na Gaeilge)
· Is féidir ábhar amháin/cúpla ábhar a roghnú do gach rang-ghrúpa agus frásaí, orduithe, moladh, nó gníomhaíochtaí as Gaeilge a úsáid le linn na gceachtanna sin chomh minic agus is féidir. Tá sé intuigthe go mbeidh an Ghaeilge agus an Ceol chomhtháite mar go bhfuil an-béim ar amhráin Ghaeilge agus ar an bhfilíocht i gcoitinne, m.sh Naíonáin – Corpoideachas agus Ceol .... Ranganna 1 agus 2 - na hAmharcealaíona agus Ceol..... Ranganna 3 agus 4 – Matamaitic… Ranganna 5 agus 6 – Tíreolaíocht … 
· Féach chomh maith:
Ranganna Naíonán: lth. 33, 35

Ranganna 1 agus 2: lth. 41, 43, 47

Ranganna 3 agus 4: lth. 53, 56, 58, 60
Ranganna 5 agus 6: lth. 67, 70, 73, 75

2.5 Measúnú – (féach lth. 142 – 151, Curaclam na Gaeilge)
· Cad iad cuspóirí an mheasúnaithe sa Ghaeilge?

· Cad iad na modhanna éagsúla measúnaithe a úsáidfear sa scoil? m. sh. 
· Dírbhreathnú an mhúinteora  

· Tascanna agus trialacha deartha ag an múinteoir 

· Bailiúchán d’obair agus de thionscadail an pháiste
2.6 Obair bhaile

· An dtugtar obair bhaile oiriúnach sa Ghaeilge? 

· An bhfuil an bhéim chéanna ar éisteacht, labhairt, léitheoireacht agus scríbhneoireacht? 

· An mbíonn an obair bhaile chéanna ag gach páiste sa rang?  

2.7 Forbairt foirne
· An bhfuil múinteoirí sa scoil a bhfuil taithí ar leith acu ar mhúineadh na Gaeilge/ar mhúineadh teangacha eile? An féidir leo siúd tacaíocht/comhairle a thabhairt dá gcomhghleacaithe?

· Má tá múinteoirí sa scoil a bhfuil easpa muiníne orthu faoina gcumas sa Ghaeilge cén tacaíocht atá ar fáil dóibh? Laistigh den scoil? Lasmuigh den scoil?

· Cad ba mhaith linn mar fhoireann a dhéanamh chun feabhas a chur ar ár gcuid Gaeilge? Cad is féidir linn a dhéanamh chun é seo a bhaint amach?

· An bhfuil beartas ag an mBord Bainistíochta mar gheall ar an nGaeilge agus múinteoirí á bhfostú acu? m. sh. iarrthóirí a bhfuil an Scrúdú Cáilíochta sa Ghaeilge le baint amach acu nó iarrthóirí nach bhfuair oiliúint i dteagasc na Gaeilge.

2.8 Tuismitheoirí agus an Ghaeilge (Treoirlínte do Mhúinteoirí lth. 24)
· An bhfuil dearcadh dearfach ag na tuismitheoirí i leith na Gaeilge? An féidir leis an scoil cuidiú leis an dearcadh seo?

· An bhfuil na tuismitheoirí ar an eolas faoin gcur chuige nua sa Ghaeilge? An féidir roinnt eolais a chur ar fáil dóibh siúd a bhfuil fonn orthu tacú le foghlaim a gcuid páistí, m. sh. rannta/dánta/frásaí na seachtaine a chur abhaile ó am go chéile?
· Conas is féidir le tuismitheoirí tacú leis an scoil? m.sh. An Ghaeilge a labhairt sa bhaile ó am go chéile/TG4/freastal agus páirt a ghlacadh in ócáidí Gaelacha sa scoil…
· An féidir cabhrú leo siúd atá ag iarraidh a gcuid Gaeilge féin a fhorbairt? Conas? Cé tá ar fáil chun cabhrú leis an scoil?

2.9 Comhionannas
· An bhfuil éagsúlacht idir na torthaí a bhaineann buachaillí agus cailíní amach sa Ghaeilge? An bhfuil éagsúlacht ann ó thaobh dearcaidh de?  Má tá, cad a dhéantar chun teacht i dtír ar seo?

· Cén freastal a dhéantar ar pháistí ó chultúir éagsúla, an Lucht Taistil san áireamh?
Cén tslat tomhais atá ag an scoil chun an plean a mheas? 
An ndéánfaidh an plean seo difríocht do mhúineadh agus foghlaim na Gaeilge in ár scoil?  Luaigh na comhtharthaí a léireoidh go bhfuil dul chun cinn sásúil á dhéanamh. 

Cá bhfios dúinn go bhfuil an plean á chur i bhfeidhm sa scoil? 

Mar shampla 

· Leanann ullmhúchán an mhúinteora an plean

· Leantar na nósanna imeachta atá sa phlean

Conas a bheidh a fhios again gur comhlíonadh aidhmeanna an phlean? Cá bhfios dúinn?

Mar shampla

· Aiseolas dearfach  ón bhfoireann/ó dhaltaí/ón bpobal/ó thuismitheoirí

· Aiseolas dearfach ó scoileanna dara leibhéal

· Tuairiscí ón gCigire/Tuairisc Scoile

· Páistí ag labhairt na Gaeilge lasmuigh de ranganna Gaeilge agus ag baint taitnimh aisti

· Eile,  m.sh. an léir ar na  torthaí go bhfuil curaclam nua á mhúineadh againn?

Cur i bhfeidhm

(a) Rólanna agus freagracht

· Cé a dhéanfaidh an plean a fhorbairt, a chur i bhfeidhm agus tuairisc a thabhairt air, 

m. sh. cé a bheidh freagrach as on obair a chur i gcrích, an dul chun cinn a thuairisciú agus cuntas a thabhairt don fhoireann faoin dul chun cinn? 

· Maidir le hathbhreithniú, cé a dhéanfaidh é, conas a dhéanfar é agus cé comh minic is a dhéanfar é?

(b) Spriocdhátaí leis an bplean a chur i bhfeidhm

· Luaigh spriocdháta deimhnitheach ar a mbeidh an plean curtha i gcrích 

Athbhreithniú

Caithfear an plean seo a athbhreithniú go rialta chun deimhin a dhéanamh de go bhfuil Curaclam na Gaeilge á cur i gcrích i gceart.  

(a) Rólanna agus freagracht

Luaigh na daoine a bheidh páirteach san athbhreithniú

· Foireann teagaisc

· Daltaí

· Tuismitheoirí
· Múinteoirí le dualgais speisialta/Comhordaitheoir an phlean

· Bord Bainistíochta/An Roinn/Eile

      Tá sé tábhachtach go mbeidh freagracht ar dhuine amháin ar a laghad an t-athbhreithniú 

      a eagrú.

(b) Spriocdháta don athbhreithniú

Luaigh spriocdháta deimhnitheach 
Daingniú agus Cumarsáid

An bhfuil an plean faofa ag an mBord Bainistíochta?

Ar scaipeadh an plean agus cé air/uirthi a scaipeadh é?       

